Ebbes vazehlen

Eich will Auch ebbes vazehlen

Nit vill nur dit un dat

Eich will Auch ebbes vazehlen

Un eich schwatzen mit Auch Platt

Platt schwatzen is scheen
aach wenn vill Leit et nit vastehn
Odda nit vastehn wollen

Awwa for wat sollen mir éus dann vastoppen
Eich lossen meich léiwa vakloppen
Awwa Platt gifft geschwatzt

Eich will Auch ebbes vazehlen

Wie willschde dann sonscht danem vazehlen
Wat for Kummer un Sorjen deich quélen
Als wie off Platt

Wie willschde deinem Klaane dann saan
Wat mir so als Rotzaten getriew hann
Wenn de Hoochdeitsch mit em schwatscht

Eich will Auch ebbes vazehlen

De brauchschd dich wirklich nit ze schaamen
Aach wenn et a gifft, die wo et nit gaar heeren maanen
Die sin et nit da wert

Mir sin nit mehr un nit wenija wie die annan aach
Mir schaffen dusa Aarwet Daach for Daach
Un dat off Platt

Wenn de waaschd wenn de waaschd
Wenn de waadschd wat dat haaschd

